
Punétorét e sektorit privat né Kosové vazhdojné té jené mé té
diskriminuarit né tregun e punés. Ata ballafagohen me probleme té
shumta sa i pérket kushteve té punés dhe marrédhénies sé punés
me punédhénésit. Té shumté jané ata gé punojné pa kontrata té
punés. Pér té ndryshuar kjo gjendje jané ndérmarré disa hapa nga
institucionet por, gé nuk po konsiderohen té mjaftueshme nga
punétorét dhe sindikatat

Besa Kalaja

Pas katér vitesh pune né njé nga kompanit€ mé t€ médha t€
radio taksive né Prishtiné, Armendi e ka 1éné punén. Thoté
qé arsye pér két€ t'jeté béré mungesa e kontratés sé punés
pérgjaté kétyre katér viteve.

“Them me shumé pérgjegjési se aty cenohet dinjiteti i
punonjésve nuk jepet kontraté pune, nuk paguhet Trusti
Pensional, punohet me ndérrime natén dhe festat zyrtare
dhe pér két€ nuk paguhen punétorét sipas ligjit’; thoté Ar-
mendi pér kompaniné ku ka punuar.

Si Armendi edhe punétoré t€ tjeré pérmes njé pyetésori i
jané ankuar Preportr, se né vendet ku punojné shumé prej
punétoréve nuk kané kontraté pune. Ankesat né adresén e
Preportr kané ardhur prej punétoréve nga Gjilani, Fushé
Kosova, Prishtina etj.

Megjithése jané ndérmarré disa hapa drejt pérmirésim-
it té kushteve té punétoréve né sektorin privat, né mesin
e tyre edhe pajisja e tyre me kontrat€ pune, ka plot raste
kur punétorét mbahen né puné pa u pajisur me kété kon-
traté. Kjo ka ndodhur dhe po ndodhé pér shumé arsye e
né mes tjerash pér mungesé té inspektoréve t€ punés dhe
faktit g€ punétorét pér t€ mbajtur vendin e tyre t€ punés
i nénshtrohen kérkesave t€ punédhénésit, té cilat mund té
pérfshijné edhe mospajisjen e tyre me kontraté pune. Si
rrjedhojé punétoréve u shkelen t€ drejtat dhe né mungesé

t€ kontratés kéto shkelje nuk mund ¢’ paraqgesin né asnjé
institucion.

Pér té paré gjendjen mé né detaje Preportr ka realizuar
njé pyetésor, t€ cilit i jané pérgjigjur mé shumé se 70 re-
spodenté. M€ shumeé se 20 pérqgind té respodentéve qé i jané
pérgjigjur pyetésorit kané théné se kané njé vend pune, por
nuk kané kontraté pune.

Nga inspektimet q€ i ka béré né vitin e kaluar, Inspektorati
i Punés (IP), i ka trajtuar edhe mé shumé se 2000 raste t€
punétoréve pa kontraté puné. Sektorét ku pérmendet qé ka
mé sé shumti punétoré pa kontrata pune, jané gastronomia,
prodhimtaria dhe shérbimet tregtare.

Numér i madh i 1éndéve ku subjekt e kané trajtimin e ras-
teve t€ shkeljes s€ té drejtave t€ punétoréve jané duke u tra-
jtuar edhe né gjykatat e Kosovés.

Institucionet shtetérore né anén tjetér disa prej hapave
qé i kané ndérmarré kéto vitet e fundit éshté formalizmi
i punétoréve. Administrata Tatimore e Kosovés (ATK),
ka krijuar mekanizma té cilét kané ndihmuar punétoret
pér t€ par€ se sa i réndésishém éshté deklarimi i tyre nga
punédhénési,si dhe ményrat pér ta verifikuar veten se a jané
t€ deklaruar né ATK.

A keni
kontraté
té punés?

Papunésia e larté
krijon kushte pér
trajtim jo dinjitoz
té€ punétoréve

Me papunésiné e cila éshté ende shumé e larté né Kosové,
krijohen kushtet pér trajtim jo té miré té punétoréve.
Konkurrenca éshté e madhe pér njé vend pune edhe pse,
kohéve t€ fundit largimi i fuqisé punétore jasht€ shretit
ka béré qé né disa sektoré té ket€ mungesé t€ punétoréve.

Sipas Agjencisé s€ Statistikave té Kosovés (ASK), pap-
unésia né Kosové me 2023 ka gené 10.7 pér qind. Sipas
késaj agjencie, persona t€ punésuar ishin mé shumé se
420 mijé- nénté mijé mé shumeé se sa né vitin 2022. Meg-
jithaté edhe kéto shifra nuk e kané zbutur papunésiné né
Kosové. Mé shumé se 50 mijé persona né moshé pune,
nuk punojné.

Papunésia mé e madhe vérehet te graté dhe rinia. Sip-
as ASK, né vitin 2023 grat€ pérbénin 24.29% té fuqisé
punétore, ndérsa meshkujt pérfagésonin 57.8% nga njé
pérgindje totale e pjesémarrjes prej 40.7%.

22.80%

JO

“Shkalla e papunésisé tek té rinjté ishte 17.3%, ku 42.2%
e t€ rinjve t€ moshés 15-19 vjeg jané t€ papuné afatgjaté
pér mé shumé se njé vit. Pér mé tepér, 33.4% e t€ intervis-
tuarve t€ moshés 15-24 vje¢ nuk ishin as t€ punésuar, as né
arsim apo trajnim’; thuhet né Anketén e Fuqisé Punétore
t€ realizuar nga ASK.

Punétorét gé kané njé vend pune nuk jané t€ informuar
pér t€ drejtat e tyre, ndérsa edhe ata t€ cilét jané mé t€ in-
formuar, nuk i raportojné shkeljet t€ cilat u béhen né ven-
din e punés, pér shkak té frikés nga pasojat e ndryshme
me t€ cilat mund té pérballen.

Edhe ata q€ i diné té drejtat e tyre dhe ankohen pér shkel-
jet, thoné qé edhe kur jané ankuar né institucione, nuk
éshté qé ato kané ndérmarré hapa.

“Shumé punétoré jané ankuar né ATK dhe Inspektorati
i Punés por kot, gjaté verés 2023 pati njé inspektim bren-
da kompanisé por dolén duke buzéqeshur inspektorét
e punés. Hulumtimi dhe gjetjet e Inspektorati t€ Punés
jané té pazbuluara p.sh punétorét asnjéheré nuk mund t’i
gjeni né punishte, arsye éshté se ata gjithnjé jané né lévizje
né bartjen e pasagjeréve  thoté Armendi.

Ky punétor thoté se Inspektorati i Punés duhet ta dijé se
ka vende t€ punés, ku punétorét punojné né terren, pran-
daj né kéto raste ata duhet t€ jené mé té kujdesshém dhe
mé vigjilent kur kryejné inspektimet.



“Kurdo qé shkoni né kompani aty nuk gjen mé shumé se
3 apo 4 punétoré, sepse té gjithé jané né terren, né léviz-
je dhe pér kété€ arsye asnjéheré nuk mund t€ zbulohen
shkeljet g€ u béhen punonjésve’; shton ai.

Mbi 22 pérqind t€ punétoréve qé i jané pérgjigjur py-
etésorit té Preportr, kané théné se nuk kané kontraté
pune. Disa thoné se edhe pse kané kontraté, ajo nuk u
respektohet nga punédhénésit. 45 pérqind prej tyre kané
théné se kontrata nuk u respektohet.

Megjithése njé numér relativisht i madh i punétoréve
nuk jané pajisur ende me kontraté pune né sektorin
privat, né Administratén Tatimore té Kosovés (ATK)
thoné se nga ky institucion jané ndérmarré disa hapa né
pérmirésimin e kushteve té punétoréve dhe informimit
pér te drejtat e tyre.

ATK, ka krijuar njé platformé né té cilén punétorét
mund t€ shohin nése jané regjistruar, si té punésuar nga
punédhénésit.

“Projekti pér Formalizmin e punésimit ka dhéné impa-
ktin e tij si né rritjen e vetédijesimit t€ punétoréve pér
t€ kérkuar té regjistrohen nga punédhénési i tyre ashtu
edhe nga punédhénési pér t’'i deklaruar ata sipas Legjisla-
cionit Tatimor’, thuhet né pérgjigjen e ATK-s€.

Sipas pérgjigjes se ATK-sé, ky institucion ka krijuar me-
kanizma t€ cilét kané ndihmuar mjaft shumé punétorét
pér t€ paré se sa i réndésishém éshté deklarimi i tyre nga
punédhénési, si dhe ményrat pér ta verifikuar veten se a
jané té deklaruar né ATK.

“Aplikacioni né fjalé éshté shumé i thjeshté, kérkon pak
t€ dhéna pér ta verifikuar njé punétor vetén. Pérveg pjesés
s€ verifikimit, ATK ka dizajnuar edhe pjesén tjetér bren-
da kétij aplikacioni, ku né rast se punétori gjaté verifi-
kimit nuk e gjen vetén né listat e deklarimit, ai mund ta
denoncojé punédhénésin e tij. Pra, né pjesén ku punéto-
ri identifikon mos-deklarimin e tij nga punédhénési, ka
mundési té klikojé né butonin “Raporto punédhénésin’,
i cili shpije né formén pér denoncim/raportim’, thuhet
né pérgjigjen e ATK-sé.

Projekti p&r Formalizmin
e punésimit ka dhé&né&
impaktin e tij si né&

rritjen e vetédijesimit
té&€ punétoréve pér té
kérkuar té& regjistrohen
nga punédhénési i tyre
ashtu edhe nga punédhénési
pér t'i deklaruar ata sipas
Legjislacionit Tatimor,

ATK

Shumé raste té
trajtuara nga
gjykatat dhe
institucionet e tjera

Nga té dhénat e siguruara nga Késhilli Gjyqésor i Kosovés
-KGJK, rezulton se né gjykatat themelore t€ Kosovés pér
vitet 2021-2023 kané gené gjithsej 18562 1éndé né puné
té kontesteve té€ punés, prej tyre veg pér mospérmbushje
té kontratés kané gené né puné 2913 1éndé.

Gjaté kétyre viteve né€ Gjykatén Themelore t€ Prishtinés,
kané qené né puné 278 1éndé, pér mospérmbushje té
kontratés, prej tyre 53 jané zgjidhur dhe 23 jané apeluar.
Né degét e késaj gjykate jané trajtuar 809 léndé€ pér mo-
spérmbushje t€ kontratés dhe mé shumé se gjysma e tyre,
446 jané zgjidhur t€ tjerat kan€ mbetur pa u zgjidhur.

Né Gjykatat tjera themelore, Gjilan, Prizren , Gjakové,
Ferizaj, Mitrovicé, Peje dhe Prizren kané gené né puné
1743 1éndé g€ lidhen me mospérmbushje t€ kontratés.

Numri i larté i paraqitjes s€ rasteve né gjykata tregon qé
ende kemi njé numér t€ madh punétoréve té ciléve u
shkelen t€ drejtat e tyre né vendin e punés.

Edhe Inspektorati i Punés ka trajtuar njé numér té madh
té rasteve q€ lidhen me mospérmbushjen e kontratés sé
punés dhe mungesén sé saj. Vetém né vitin 2023 ky insti-
tucion ka realizuar 8114 inspektime, ku jané trajtuar 53,
887 té punésuar nga t€ cilét 31,964 burra dhe 21,923 gra.
Nga kéto inspektime ka rezultuar q€ 2144 t€ punésuar té
jené pa kontrata pune. Duke pasur parasysh qé njé numér
i madh i punétoréve pérballen me shkelje té té drejtave
né puné, shumé prej tyre ankohen né institucione. Né
Inspektoratin e Punés, gjaté vitit 2023 jané ankuar 1348
persona, té cilat raste sipas kétij institucioni jan€ trajtuar
me prioritet.

Sa u pérket ankesave qé béhen né institucione, qytetarét
shprehén qé ato nuk trajtohen me prioritet, ose edhe kur
trajtohen nuk merren vendime meritore pér to.

Arjeta, e cila punon né njé dyqan tekstili né Prishtiné tre-
gon g€ ajo nuk e kryen vetém punén e shitéses, puné pér
té cilén ésht€ punésuar, por gjithé kohén i duhet té merret
me pastrim dhe gjéra t€ tjera. Shpesh thot€ ajo, pronarét
e dyqanit e lusin qé t€ punojé edhe disa oré jasht€ orarit,
por té cilat oré kurré nuk i paguhen.

Preportr e ka pyetur Arjetén se a éshté ankuar ndonjéheré
né institucionet pér kéto shkelje. Ajo ka théné se kété gjé
nuk e ka béré kurré sepse frikésohet se do té mbetet pa
puné.

Njéjté si Arjeta edhe shumé punétoré gé i jané pérgjigjur
pyetésorit té€ Preportr, kané théné se nuk ankohen te insti-
tucionet pér shkeljet é u béhen né vendin e punés.

Né pyetjen se nése nuk u respektohet kontrata nga
punédhénési a ankoheni né ndonjé institucion shumica
apo 68.10 pérqind e qytetaréve q€ i jané pérgjigjur py-
etésorit kané théné qé jo, 31. 80 pérqind kané théné po.

Se a respektohet kontrata e punés nga punédhénésit 54.90
pérqind kané théné qé po, ndérsa 45 pérqind kané théné
qé jo.

A respektohet kontrata nga puné&dhénési juaj?

557

Rritje e té&
deklaruarve n& ATK

Administrata Tatimore e Kosovés (ATK) gjaté kétyre
viteve ka ndérmarré disa hapa rreth formalizimit té
punétoréve. Veg platformés ku punétorét mund té shohin
se a jané té regjistruar nga punédhénésit, né fillim té kétij
viti ky institucion ka paragitur versionin e ri té Sistemit
Elektronik EDI, pérmes t€ cilit do té kérkohet qé ¢do
punédhénés té informojé ATK-né pér lidhjen e njé kon-
trate té punés njé dit€ para fillimit t€ punés sé€ punétorit.

Shérbimi i ri elektronik pér lajmérimin e punétorit éshté
funksionalizuar né Sistemin Elektronik EDI duke u ba-
zuar né Ligjin Nr. 08/L-257 pér Administrimin e Proce-
durave Tatimore, gjegjésisht nenin 43, paragrafin 5.

“Pérmes kétij shérbimi, ¢do punédhénés éshté i obliguar pér
ofrimin e informatave pér té punésuarin e ri, sipas formés sé
pércaktuar nga ATKja, e cila gjendet te menyja “Shérbimet
— Regjistro punétorin e ri’; thuhet né pérgjigjen e ATK=é.

Preportr

Mé konkretisht, pérmes shérbimit “Formular pér regjis-
trimin e punétorit’, pérveg informatave qé merren pérmes
Agjencisé pér Regjistrimin Civil (ARC) dhe informatave
pérmes listés pagesés mujore, punédhénési do t€ jeté i obli-
guar g€ t€ ofrojé edhe informatat shtesé, si: Data e fillimit
t€ punés; Data e ndérprerjes sé punésimit; Orari i punés, i
ploté apo i pjesshém; Niveli i shkollimit t€ punétorit; Profe-
sioni 1 punétorit; Pozita e punés sé punétorit, etj.

“Pérmes formularit té ri pér deklarimin sipas kérkesés
pér kontratén mes punédhénésit dhe punétorit té nénsh-
kruhet né ditén e paré té fillimit t€ punés, nga 28 janari i
kétij viti jané paraqitur rreth 20,000 punétoré’, thuhet né
pérgjigjen e ATK-sé.

ATK, sipas Zyrés pér Informim, gjaté vizitave g€ bén né ¢ésht-
jet dhe aktivitete tatimore kérkon edhe listén e punétoreve,
pérmes se cilés verifikohet saktésia e prezencés se punétoréve
né vend t€ punés dhe deklarimit né listé, mé pas ndérmerren
hapat sipas legjislacionit tatimor. Do t€ thoté€, gjat€ proce-
durés sé kontrollit trajtohen edhe punétorét e padeklaruar.

Sipas té€ dhénave t€ dérguara nga ATK, ndryshimet prej
vitit né vit t€ punétoréve té€ deklaruar né kété institucion
kané ardhur duke u rritur.

Viti 2021 2022 2023 JANAR-MARS 2024
Punétorét e gjetur q& ] ] | |

nuk jan& deklaruar* 3,817 4,130 6,186 186

Raste p&r punétoré té

padeklaruar® 325 1(}10 1,553 161

Shuma e ndéshkimeve

q¢ pér mosdeklarim apo 49397771 49552728 717524.52 86,166.68
néndeklarim (euro)

Numri i tatimpaguesve

q¢ kané paguar pér 40963 44,787 48712 41675
tatim né paga

Pagesa pér tatim

né paga (euro) 125,789.880.93 143,356,099.10 177904,393.68 49801,560,59
Numri total i

punétoréve 379964 398,065 419126 406,882

Pérpjekjet pér
zvogélim té
informalitetit

Me gjithé pérpjekjet pér zvogélim té informalitetit né
Kosové, statistikat tregojné qé ai ende éshté né nivele t€ lar-
ta, diku né 30 pérqind. Sektorét ku haset mé shumé infor-
maliteti jané ndértimtaria, gastronomia, prodhimtaria dhe
shérbimet tregtare.

Raporti i Departamentit té Shtetit Amerikan (DASh), pér
vitin 2023 thekson se pér shkak t€ informalitetit té pérha-
pur dhe ritmit t€ ngadalt€ t€ gjykatave, marréveshjet jofor-
male dhe verbale né mes t€ punésuarve dhe punédhénésve
shpesh kané mé shumé réndési sesa marréveshjet dhe kon-
tratat formale.

“Punédhénésit e sektorit privat shpesh béjné njé prakeiké té
mos sigurojné kontrata pér punonjésit e tyre dhe t'i pagua-
jné ata me para né dor€’, thuhet ne kété raport.

Institucionet pérgjegjése pér zvogélimin e informalitetit
né Kosové, thoné se ata po mbikéqyrin zbatimin e legjisla-
cionit g€ ka t€ bé&jé me marrédhénien e punés.

“Inspektorati Qendror i Punés konform planit té perfor-
mances dhe Planit t€ Punés ka objektiv kryesor mbikéqyr-
jen e zbatimit te legjislacionit nga marrédhénia e punés dhe
legjislacionit nga siguria e shéndeti né vendin e punés, dhe
me két€ synim ka rritur numrin e inspektimeve, dhe né ras-
tet kur evidentohen qé punédhénésit nuk e respekton leg-
jislacionin, ndérmerren veprimet e parapara ligjor’; thuhet
né pérgjigjen e IP-sé.

Kryeinspektori i kétij institucioni Hekuran Nikci né njé
intervist€ dhéné pér platformén Bllok Magaziné ka pran-
uar q¢€ informaliteti éshté njé problem, por qé jané duke
punuar gé né njé t€ ardhme jo shumé té largét ai t€ mos jeté
mé problem.

“Kur nuk ka kontraté, éshté e véshtir€ t& mbrohen té drejtat
e punétoréve, sepse baza pér mbikéqyrjen e té drejtave éshté
kontrata e punés,dhe kur ajo mungon, nuk dihet as ¢faré t€
drejte éshté shkelur’} thoté ai.

"Puné&dhénésit e sektorit
privat shpesh b&jné& nj&
praktiké t& mos sigurojné
kontrata p&r punonjésit e
tyre dhe t'i paguajné& ata me
para né& dorg"

DASh

Kontrata e punés sipas
Ligjit t& Punés

Kontrata e punés sipas Ligjit té
Punés mund té lidhet pér periudhé té&
pacaktuar, té caktuar dhe pér puné
dhe detyra specifike, Kontrata e punés
sipas kétij ligji duhet té& pérmbajé

té gjitha té dhénat pér punémarrésin
dhe punédhénésin, 1lojin e punés apo
shérbimit, kohézgjatjen, pushimet,
pagén bazé etj].

Ligji parasheh edhe kur kontrata
shképutet nga palét, punédhénési dhe
punémarrési. Ajo mund té ndérpritet
me vdekjen e té punésuarit, me
skadimin e kohézgjatjes sé& kontratés,
kur i punésuari del né pension,

pér arsye té ndonjé dénimi, me
falimentimin e ndérmarrjes etj.
Kontrata sipas Ligjit té Punés, mund
té ndérpritet edhe me marréveshje né
mes té punésuarit dhe punédhénésit.
Ndérprerja e kontratés sé punés béhet
duke e informuar té€ punésuarin
paraprakisht,



Pér t'i evituar kéto raste Nikgi ka théné se, numri i inspek-
timeve éshté rritur trefish, si dhe prezenca e inspektoréve.
Rastet e informalitetit sipas tij, két€ vit jané shumé mé € pa-
kta krahasuar me dy vitet e kaluara. Ai ka pérmendur edhe
bashképunimin me Administratén Tatimore t€ Kosovés té
cilét e njoftojné IP-né pér punétorét pa kontrata, kurse IP e
njofton ATK-né pér punétorét e pa deklaruar.

“Ka njé rénie té trendit t€ punétoréve g€ ne hasim pa kon-
trata apo t€ padeklaruar né ATK. Mendoj qé ndoshta bren-
da njé kohe té shkurtér, ndoshta disa viteve, informaliteti
nuk do t€ jeté mé njé problem i madh né Republikén e
Kosovés. Problemi mé i madh do té jet€ zbatimi i kontratave
nga punédhénésit dhe punétorét, sepse ajo éshté njé mar-
réveshje e dyanshme’, ka théné Nikgi.

Ai thoté se pérve¢ inspektimeve qé jané rritur, né bash-
képunim me organizata ndérkombétare dhe organizata
vendore jogeveritare, po mundohen t€ rrisin edhe vetédijes-
imin e punétoréve. “Cdo inspektim éshté njé mundési pér
vetédijesim; ¢do inspektor gé viziton njé subjekt, e ndih-
mon até t€ kuptojé mé miré t€ drejtat dhe detyrimet. Pérveg
késaj, kemi organizuar fushata vetédijesuese, t€ cilat jané t€
ekspozuara né rrjetet sociale dhe népérmijet spoteve tele-
vizive’, thoté ai.

Pér kryetarin e Sindikatés sé Pavarur t€ Sektorit Privat, Jusuf
Azemin, megjithése éshté shtuar numri i inspektoréve té
punés dhe jané ndérmarré njé numér masash qé punétorét
t€ pajisén me kontrat€ pune, gjendja né terren nuk ka ndry-
shuar shumé. Ai thoté se edhe né rastet kur punétorét jané
té pajisur me kontraté té€ punés, ajo nuk u respektohet
nga punédhénésit.

“Ka punétoré qé edhe pse e kané kontratén ajo nuk u res-
pektohet. Pér shembull nga 30 dité pushim qé mund t'u
takojné me kontraté ata i shfryté€zojné vetém 12’ thoté

Preportr

Kur nuk ka kontratg, &shté
e véshtiré té& mbrohen té&
drejtat e punétoréve, sepse
baza pér mbiké&qyrjen e té
drejtave &shté& kontrata e
punés, dhe kur ajo mungon,
nuk dihet as ¢faré té& drejte
éshté shkelur,

Hekuran Nikgi

Azemi, duke treguar prapaskenat e rasteve té€ punétoréve
qé nuk u respektohen te drejtat nga punédhénésit.

Ai thoté ta kené vérejtur edhe njé tjetér aspekt qé
punétorét nuk po duan né shumé raste té lidhin kontraté
pune. Né kété ményré thoté se ata po eksplorojné gjaté
gjithé kohés pér vende t€ tjera pune dhe po i ndérrojné
ato shumé shpesh.

Armendi qé ka léné punén pér mungesé t€ kontratés
mund té jet€ nga té paktét raste qé e ka béré kété. Ar-
jeta né anén tjetér ka kontraté t€ punés por nuk éshté
ankuar asnjéheré edhe pse ajo i éshté shkelur shumé
heré nga punédhénési. Ajo pérmend disa benefite té
tjera q€ i ka dhéné ky vend i punés, si¢ éshté sjellja e
miré e punédhénésve sepse ka pasur raste thoté ajo qé
punédhénésit jané sjell shumé keq me t€ dhe punétorét
tjeré.

Ky hulumtim financohet nga Instituti Suedez dhe implementohet nga Koalicioni pér Drejtési Shogérore dhe té Drejta Socio-ekonomike dhe

Olof Palme International Center - Kosovo Programme

This research is financed by the Swedish Institute and implemented by Coalition for Social Justice and Socio-economic rights and Olof Palme

International Center - Kosovo Programme

CENTERZPOLICIES:ADVOCACY
‘QENDRAZPOLITIKAZ AVOKIM

Organizata pér v
Demokraci, Antikorrupsion
dhe Dinjitet, Cohu! /4

u
Democracy for Development
Demokraci pér zhvillim
Demokratija za razvoj



